
ᬮᬶᬄᬯᬤᬦᬾᬲᬗ᭄ᬲᬭ᭞ᬜᬦ᭄ᬤᬂᬳᬯᬵᬲ᭄ᬬᬧᬭᬦᬶᬦ᭄᭞ᬳᭀᬢ᭄ᬲᬳᬓᭂᬦ᭄ᬧᬶᬲᬸᬓᬦᬶᬦ᭄᭞ᬩᬮᬢᬦᬶᬜᬦ᭄ᬤᬂᬳᭂᬫ᭄ᬧᬸ᭞ᬗ᭄ᬓᬵᬲᬗ᭄ᬓᬦᬶᬓᬂᬓᬯᬷᬃᬬ᭄ᬬᬦ᭄᭞ᬳᬚᬲᬶᬭᬫᬧᬶᬢᬦᬶ᭞ᬲᬗ᭄ᬓᬦ᭄ᬳᬕᬸᬂ᭞ᬩᬮᬓᭀᬱ

ᬦᬾᬗᬯᬶᬦᬂ᭟᭑᭕᭟ᬬᬦ᭄ᬳᬢᬫ᭄ᬩᬓ᭄ᬯ᭄ᬯᬂᬳᬲᬯᬄ᭞ᬓᬭᬸᬲᬓᬦ᭄ᬢᬦ᭄ᬳᬸᬦᬶᬗᬶᬦ᭄᭞ᬚᬕᬢ᭄ᬲᬬᬄᬫᬮᬶᬂᬕᬮᬓ᭄᭞ᬫᬓᭀᬧᭂᬢᬶᬦ᭄ᬲᬂᬦᬭᬧᬢᬶ᭞ᬢᬶᬦᬶᬦ᭄ᬤᬰ᭄ᬭᬷᬪᬸᬧᬢᬶ᭞ᬓᬢ᭄ᬓᬦᬶᬂᬩᬧᬶᬸᬮᬧᬸᬗ᭄ᬕᬸᬂ᭞ᬲ

ᬳᬦᬦᬾᬫᬜᭂᬮ᭄ᬲᭂᬮᬂ᭞ᬳᬕᬾᬲᬶᬭᬫᬦᬸᬮᬸᬗᬶᬦ᭄᭞ᬳᬬ᭄ᬯᬵᬗᬶᬢᬸᬂ᭞ᬩ᭄ᬯᬢᬶᬂᬩ᭄ᬬᬬᬧᬘᬂᬧᬹᬡ᭄ᬬ᭟᭑᭖᭟ᬘᬶᬗᬓ᭄ᬤᬾᬯᬧᬤᬸᬰᬸᬦᬦ᭄᭞ᬳᬲᬶᬂᬢᬸᬦᬧᬶᬢᬸᬢᬸᬭᬶᬦ᭄᭞ᬫᬓᬵᬤᬶᬧ᭄ᬭᬦᭂᬫᬦ᭄ᬤᬾᬯ᭞ᬧᬸᬲᭂᬄ

ᬤᬾᬰᬫᬗ᭄ᬤᬩ᭄ᬘᬶᬓ᭄᭞ᬬᬦᬶᬂᬦᭀᬭᬓᬤᬶᬬᬸᬓ᭄ᬢᬶ᭞ᬤᬾᬰᬩᭀᬦ᭄ᬤᬦ᭄ᬦᬭᬳᬸᬫᬸᬂ᭞ᬩᬶᬮᬂᬲᬗ᭄ᬓᭂᬧ᭄ᬫᬳᬶᬬᭂᬕᬦ᭄᭞ᬳᬸᬚᬭᬾᬲᬮᬶᬂᬢᬫ᭄ᬩᬸᬗᬶᬦ᭄᭞ᬧᬢᬶᬓᬘᬸᬄ᭞ᬢᬸᬮᬸᬂᬤᬾᬯᬕᬕ᭄ᬮᬶᬲᬦ᭄᭟᭑᭗᭟ᬧᬸᬭᬤ

ᬍᬫ᭄ᬓᬭᬸᬲᬓᬦ᭄᭞ᬧᬸᬦᬶᬓᬗᬯᭂᬢ᭄ᬯᬂᬲᬓᬶᬢ᭄᭞ᬦᬵᬭᬧ᭄ᬚᬄᬢᬦ᭄ᬧᬸᬢᬸᬲᬦ᭄᭞ᬦᬭᬩᬚᬂᬳᬕᬸᬂᬳᬮᬶᬢ᭄᭞ᬦᬶᬓᬜᬦ᭄ᬤᬂᬧᬢᬫ᭄ᬢᬫᬶᬦ᭄᭞ᬫᬗ᭄ᬭᬸᬕ᭄ᬬᬂᬲᬂᬦᬵᬣᬭᬢᬸ᭞ᬤᬤᬶᬮᬪᬦᬾᬧᬓᬶᬭᬂ᭞ᬩᬮᬦᬾᬦᭀᬭᬯᬺ

ᬥᬶ᭞ᬬᬦ᭄ᬭᬳᬬᬸ᭞ᬫᬃᬕ᭄ᬕᬳᬦ᭄ᬢᬃᬫ᭄ᬢᬸᬮᬪᬵ᭟᭑᭘᭟ᬥᬃᬫ᭄ᬫᬦᬶᬂᬢᬫᬦ᭄ᬲᬵᬕᬭ᭞ᬧᬤᬾᬦᭀᬭᬓᬳᭀᬲᬓᬶᬦ᭄᭞ᬦᬭᬚᬸᬕᬸᬮ᭄ᬧᬭᬶᬭᬸᬲᬓ᭄᭞ᬢᬍᬃᬫᬗ᭄ᬯᬗᬸᬦᬂᬭᬸᬲᬶᬓ᭄᭞ᬩᬶᬸᬧᬤᬸᬰᬸᬦᬦ᭄ᬓᬶᬭᬂᬩᬺᬱᬶᬄ᭞ᬳᬓ᭄ᬯᬾᬄᬧᬶ

ᬦᬓᬶᬢᬾᬫᭂᬢᬸ᭞ᬜᬦ᭄ᬤᬂᬕᭂᬦ᭄ᬢᭀᬲᬶᬦ᭄ᬧᬗᭂᬫ᭄ᬧ᭄ᬯᬦ᭄᭞ᬦᬾᬯ᭄ᬭᬸᬄᬭᬶᬗᬚ᭄ᬜᬦᬅᬚᬶ᭞ᬗ᭄ᬓᭂᬦ᭄ᬧᬶᬓᬸᬓᬸᬄ᭞ᬫᬓᬕᬸᬭᬸᬦ᭄ᬧᬤᬸᬰᬸᬦᬦ᭄᭟᭑᭙᭟ᬫᬗ᭄ᬓᬵᬢᬗ᭄ᬕᬸᬄᬪᬕᬯᬵᬦ᭄ᬢ᭞ᬫᬭᬶᬂᬧᬸᬢ᭄ᬭᬦᬵᬭᬧᬢᬶ᭞ᬗᬦ᭄ᬤᬶᬓᬲᬳᬵ

ᬗᬤ᭄ᬧᬤ᭞ᬢᬶᬢ᭄ᬬᬂᬤᬳᬢ᭄ᬫᬫᬶᬲᬶᬗ᭄ᬕᬶᬄ᭞ᬬᭀᬕ᭄ᬬᬬᭀᬕ᭄ᬬᬲᬵᬚ᭄ᬜᬳᬚᬶ᭞ᬢᬶᬕᬂᬰᬰᬶᬄᬭᬵᬦᬓ᭄ᬳᭂᬫ᭄ᬧᬸ᭞ᬇᬭᬶᬓᬧᬸᬧᬸᬢ᭄ᬲ᭄ᬫᬬ᭞ᬓᬪᬶᬱᬾᬓᬫᬯᬪᬸᬫᬶ᭞ᬓᬦ᭄ᬢᬸᬦ᭄ᬓᬸᬮᬸᬩ᭄᭞ᬭᬶᬂᬧᬶᬤᬃᬢ᭄ᬢᬲᬂᬲᬥᬓ᭟᭒᭐

